    -   Шиғырҙы тасуири уҡығыҙ :        

                          Ҡышҡы урман

Ҡанатлы дуҫтар                         Улар шатланып,

Һағынып көткән.                        Һырып уҡ алды.

Тағараҡтарҙа                             Күңелле икән

Емдәре бөткән.                         Ҡышҡы урманда.

Коштарыбыҙға                           Ҡышҡы урманда

Өҫтәп ем һалдыҡ.                      Көтөп торғанда.

- Ҡылымдарҙы табығыҙ.

Һүҙлек запасын киңәйтеүгә күнегеүҙәр.

Омонимдарҙы таныу.

Мин – яҙ айы,

Табып ҡара,

Хәҙер – мин аш,

Ҡабып ҡара. 

                   (Май – май)

Ауыҙ эсендә мин торам,

Һүҙ һөйләп,тешкә тейеп,

Хәҙер бына башҡаса әйт,

“Икмәк киҫ әле”, - тиеп.

                            (Тел – тел)

Нурый,күреп минең яңы эйәрҙе,

Бер аҙым да арттан ҡалмай эйәрҙе.

Күршемдең баҡсаһында бешә алма,

Үҙең үҫтермәгәс өҙөп алма.

Ҡара толпар менеп оло яуға,

Киткән ауыл егете Батыр.

Ҡара ла тор,бөйөк еңеү яулап
Ил батыры булып ул ҡайтыр.

Ҡоштар тураһында йомаҡтар .

Гөлдөр – гөлдөр гөлдөрсөк,

Ҡыҙыл ситек,күк күлдәк.(күгәрсен)

Айырып булмай был ҡоштоң 

Исемен есеменән,

Һоҡландыра бөтәһен дә

Аҡтан-аҡ төҫө менән. (аҡҡош)

Үҙенән ҡойроғо оҙон. (һайыҫҡан)

Яңғыратып һыу буйҙарын

Һайрай,алһыу таң тыуғас,

Моңло,дәртле …(һандуғас)

Ул ағастың ҡабығын

Суҡып тишкеләп бөтә,

Оҙаҡ суҡыуҙан ҡаңғырып,

“Суҡымам”,- тип ант итә.

Суҡый ҙа суҡый аяуһыҙ,

Ҡай саҡта һис тә юҡҡа

“Ниндәй ҡош?” – тип һораһағыҙ,

Исеме уның…(тумыртҡа)

Ҡоштар батшаһы. (бөркөт)

Был ҡош ҡурҡа кешеләрҙән,

Эттән,өрһә абалап.

Шуға күрә төндә генә

Осоп йөрөй…(ябалаҡ)

   Ҡоштар ҙа беҙҙең дуҫтар, икән. Мәҫәлән,1 пар сыйырсыҡ,балаларын осороп ебәргәнсе, 8 меңләп зарарлы ҡорттарҙы ҡыра.

         Бәләкәй генә ҡарабаш турғай балаларын тәүлегенә 400 тапҡыр ашата.Ә ул бер йәйҙә 2 тапҡыр бала сығара,етмәһә йылы яҡҡа ла китмәй.1 пар ҡарабаш турғай бер йәйҙә 40 төп алмағасты зарарлы бөжәктәрҙән һаҡлап ҡала. Ә инде йыртҡыс ҡоштар кимереүселәрҙе ҡыра. 

     Ҡоштар тураһында өҫтәлмә   

                 мәғлүмәт.   

        - Элек – электән беҙҙең гүзәл тәбиғәтле Уралыбыҙ ҡоштарға бай булған.Хәҙерге көндә Ерҙә 8600 төр ҡош йәшәһә,Башҡортостанда шу-ларҙың 300 төрөн осратырға мөмкин. Халҡыбыҙ ижадында ла ҡоштар образы йыш осрай.                               Мәҫәлән, әкиәттә - Һомайғош, аҡҡош, бәйеттәрҙә - Саҡ – Суҡ, йырҙарҙа – һандуғас, ҡарлуғас,бөркөт. Әкиәт,йомаҡ,бәйеттәрҙән тыш ҡоштар образы һынамыштарҙа ла күп осрай. Беҙҙең ата – бабаларыбыҙ борон-борондан тәбиғәт торошон ҡоштарға ҡарап билдәләгән.

  Ҡоштар тураһында тиҙәйткестәр.

Кәк-күк, кәк-күк – саҡыра кәкүк,

Рүк-рүк-рүк – туҡтама берүк,

Рәк-рәк-рәк – саҡыр шәберәк.

Кәк-күк, кәк-күк, ниндәй аяҙ күк.                                  

              Ҡарға,ҡарға,осоп кил,

              Беҙгә яҙҙы алып кил.

              Бергәләшеп йөрөрбөҙ,

              Тәмле бутҡа бирербеҙ,

              Уртаһына төшөп кенә

              Май булып та ирербеҙ.

           Ял минуты. 

-  Күрһәт әле,дуҫҡайым,

   Нисек ҡоштар осалар?

· Бына шулай,бына шулай

· Ҡоштар шулай осалар.

· Нисек йөҙә аҡҡоштар?

· Нисек сума өйрәктәр?

· Нисек бейей торналар?

      Бөркөт ҡанат ҡағына?

Эй Ҡыш бабай, Ҡыш бабай –                                                                                  Беҙгә иптәш,  дуҫ  бабай, 

Әйҙә, бергә уйнайыҡ,

Сана шыуып  туймайыҡ.

                                                                    Әсхәл Әхмәт – Хужа

     Матур көн. 
Ынйы – ынйы ҡарҙар яуа,

Ғәжәп матур көн бөгөн!
Ҡулға тотоп алғы килә 

Ҡарҙың һәр бер бөртөгөн. 

                         ( С.Әлибаев)

Бөгөн   беҙҙә башҡорт  теле,
Яратам  һине, телем.

Рәхмәт һиңә! Һинең аша

Алам мин яҡшы белем.
Йәшәй  һиндә, Башҡортостан,

Башҡорт, татар, урыҫы.

Был донъяла  татыу  йәшәү –

Һәр   кешенең  бурысы.   
Ҡыш ҡарһыҙ булһа, йәй ярлы булыр.                                                                                                                       Төтөн тура сыҡһа һыуыҡҡа  була.     

Яуа  йомшаҡ  ап-аҡ  ҡар,
Яландарҙы  ул  ҡаплар,

Көҙҙән  сәскән  ужымдарҙы

Һыуыҡтарҙан  ул  һаҡлар.

                   ( Д.Юлтый )

Саңғымды кейәм,

Яланға еләм.

Йәнлектәргә мин

Ашарға бирәм.
Буран ҡарҙы өйөрә, 

 Томалап күкте ҡаплай,

 Йә ул йыртҡыстай үкерә, 

 Йә бала кеүек илай. 

                         (А. Пушкин)

2. Гүйә, күктән ҡайындарға                                                                  Яуған йондоҙҙар -   

Ем-ем килеп емелдәшә, 

Елбәҙәк ҡарҙар. 

                                                                     (Р. Ғарипов )

Беҙҙең тәҙрә янында –

         Гүйә ҡоштар баҙары:

         Осоп килгән сәпсектәр,

         Туғайҙың турғайҙары . 

        Һары түшле турғайҙар,

        Ҡыҙыл түшле турғайҙар

        Күгәрсендәр менән бергә 

        Өй тирәһен урайҙар.

            Арала мин белмәгән,

            Таныш түгел ҡош та бар...

            Гөрләп тора тағараҡ,

            Етерлек ем тышта бар.  

Ҡарап ҡына йыраҡтан

Шыҡырыҡлай һайыҫҡан,   

Тағараҡҡа ҡунманы, 

Осоп китте алыҫтан.

        Тик тәҙрәбеҙ янына
        Барҡылдаҡтар килмәне,
        Күмәкләшеп баҡсала

        Улар ниҙер эҙләне.
     Сырҡылдашып үҙ-ара,                                                         

     Улар серле һөйләште,                                                         

     Ҡуна-ҡуна ағасҡа,                                                         

     Сүпләп бөттө миләште.

